
ማጠቃለያ በእርዳታው ዘርፍ የወሲባዊ ብዝበዛ፣ 
ጥቃት እና ወሲባዊ ትንኮሳ አለም አቀፍ የማስረጃ 

ምልከታ  

Feather, J., Martin, R., Neville, S., 2021 
 

 

 

 

 

 

መግቢያ 

የማስረጃ ምልከታው በሶስት ጭብጦች ስር ባሉት ስምንት የምርምር ጥያቄዎች ላይ ያተኩራል፦ 

1. መጠን 

ጥያቄ1:- በእርዳታ ዘርፍ ውስጥ ያለውን የወሲባዊ ብዝበዛ ጥቃት እና ወሲባዊ ትንኮሳ መጠን በተመለከተ ምን ማስረጃ አለ? 

ጥያቄ2:- በእርዳታው ዘርፍ ውስጥ ያለውን የወሲባዊ ብዝበዛ ጥቃት እና ወሲባዊ ትንኮሳ መጠን ለመገመት ምን ተግዳሮቶች አሉ?  

2. የአደጋ ምክንያቶች  

ጥያቄ3:- በእርዳታው ዘርፍ ውስጥ ያለው የወሲባዊ ብዝበዛ ጥቃት እና ወሲባዊ ትንኮሳ ስጋት እና መከላከያ ምክንያቶች ማስረጃ 

ምንድን ነው?  

3. ውጤታማ አቀራረቦች  

ጥያቄ4:- ወሲባዊ ብዝበዛ ጥቃት እና ወሲባዊ ትንኮሳን ለመከላከል እና ምላሽ ለመስጠት በእርዳታ ዘርፍ ያሉ ድርጅቶች ምን 

አይነት ዘዴዎችን ጥቅም ላይ አውለዋል? 

የአለም አቀፍ ማስረጃ ምልከታ ዓላማ እና ወሰን 

ይህ ሪፖርት በዕርዳታ ዘርፍ ውስጥ ስለ ወሲባዊ ብዝበዛ፣ ጥቃት እና ወሲባዊ ትንኮሳ  
አስመልክቶ ያሉ ማስረጃዎችን ምልከታ ያቀርባል። የማስረጃ ክፍተቶችን አጠቃላይ እይታ 
ያቀርባል እንዲሁም ተጨማሪ ምርምር የሚያስፈልጋቸውን ቦታዎች ያጎላል። የጥቃት 
ጥበቃ ባለሙያዎችን፣ ድርጅቶችን እና ኔትወርኮችን ጨምሮ ለዓለም አቀፍ ወሲባዊ 
ብዝበዛ ጥቃት እና ወሲባዊ ትንኮሳ ማህበረሰብ ፣ በሲቪል ማህበረሰብ ድርጅቶች ውስጥ 
በግንባር ቀደምትነት ለተሰለፉ ሰራተኞች እና ከፍተኛ አመራሮች ፣ መንግስታዊ ላልሆኑ 
ድርጅቶች እና በክልል እና በሀገር ደረጃ ለሚገኙ በእምነት ላይ ለተመሰረቱ ድርጅቶች ፦ 
ሀገር አቀፍ እና አካባቢያዊ የመንግስት ባለስልጣናት እንዲሁም ለግሉ ዘርፍ ኩባንያዎች 
የታሰበ ነው። 

ይህ ማጠቃለያ የ ወሲባዊ ብዝበዛ ጥቃት እና ወሲባዊ ትንኮሳ በእርዳታ ዘርፍ 
ውስጥ ያለውን መጠን በእርዳታ ዘርፍ ውስጥ የ ወሲባዊ ብዝበዛ ጥቃት እና 
ወሲባዊ ትንኮሳ አደጋን የሚጨምሩ ምክንያቶች እና በእርዳታው ዘርፍ ወሲባዊ 
ብዝበዛ ጥቃት እና ወሲባዊ ትንኮሳን ለመከላከል እና ምላሽ ለመስጠት ውጤታማ 
የሆኑ አቀራረቦችን ይመለከታል።  

ለተጨማሪ ዝርዝሮች፣ በእርዳታው ዘርፍ የወሲባዊ ብዝበዛ ጥቃት እና ወሲባዊ ትንኮሳ 
አለም አቀፍ የማስረጃ ምልከታን ያንብቡ። 

ምስሉ የተወሰደው @ 

Shutterstock  

ጥያቄ5:- በእርዳታ ዘርፍ ያሉ ድርጅቶች ወሲባዊ ብዝበዛ ጥቃት እና ወሲባዊ ትንኮሳ ለመከላከል እና ምላሽ ለመስጠት 

የሚጠቀሟቸውን ዘዴዎች ውጤታማነት አስመልክቶ ምን ማስረጃ አለ? 

ጥያቄ6:- ወሲባዊ ብዝበዛ ጥቃት እና ወሲባዊ ትንኮሳን ለመከላከል እና ምላሽ ለመስጠት በእርዳታ ዘርፍ ውስጥ ያሉ ድርጅቶች 

የተጠቀሟቸውን የአቀራረብ ዘዴዎች ውጤታማነት የሚገድቡ ምክንያቶች የትኞቹ ናቸው? 

ጥያቄ7:- በዕርዳታ ዘርፍ ያሉ ድርጅቶች ከአደጋ የተረፉትን ማእከል ያደረገ  የመከላከል እና ምላሽ አሰጣጥ ዘዴን ለማረጋገጥ 

የተጠቀሟቸውን አካሄዶች ውጤታማነት የሚያረጋግጥ ምን ማስረጃ አለ? 

ጥያቄ8:- በዕርዳታ ዘርፍ ያሉ ድርጅቶች ከአደጋ የተረፉትን ማእከል ያደረገ አካሄድ ሲከተሉ የሚያጋጥሟቸውን ተግዳሮቶች 

በተመለከተ ምን ማስረጃ አለ?  

ዘዴ  

በ2000 እና 2020ዓም መካከል ባለው ጊዜ ውስጥ በእርዳታው ዘርፍ ውስጥ ያለውን ወሲባዊ ብዝበዛ ጥቃት እና ወሲባዊ ትንኮሳ 

የተመለከተ ማስረጃ እና ጥናት ለማመላከት ሰፊ የሰነድ ምልከታ ተካሄዷል። ይህም ሥራ ለምርምር ግብአት የሚሆኑ ጽሁፎችን 

ስልታዊ በሆነ መንገድ ከማመላከት ይልቅ ያሉትን ማስረጃዎች አጠቃላይ እይታ ለመስጠት ያለመ ነበር። በተቻለ መጠን መጠነ ሰፊ 

የሆነ ማስረጃ እና ጥናትን ማካተት እንድንችል በጥራት ደረጃው ምክንያት ማስረጃ እንዲወጣ አልተደረገም።   

የሚከተሉት ውስንነቶች እና ያልተካተቱ ጉዳዮች ልብ ሊባሉ ይገባል፡-  

• በዚህ የማመላከት ተግባር ወቅት በእንግሊዝኛ የታተሙ እና በይነ መረብ ላይ በስፋት የሚገኙ ሰነዶች ብቻ ተካተዋል። 

• ወሲባዊ ያልሆኑ የብዝበዛ ዓይነቶች፣ ጥቃቶች እና ትንኮሳዎች እንዲሁም መጠነሰፊ ፆታን መሰረት ያደረጉ የጥቃት አይነቶች 

በፍለጋ ቃላቶቹ ውስጥ አልተካተቱም።  

እኛ ልናገኛቸው ያልቻልናቸው ያልታተሙ ማስረጃዎች ወይም በፕሮጀክት ላይ የተመሰረቱ ግምገማዎች እና የውስጥ ምልከታዎች 

አካል ሆነው የቀረቡ ማስረጃዎች እንደሚኖሩ እንጠብቃለን።  

በአጠቃላይ 169 የማካተቻ መስፈርቱን ያሟሉ ሰነዶች ተለይተዋል።1  

አብዛኞቹ ሰነዶች በአፍሪካ፣ በእስያ እና በፓስፊክ  ላይ ያተኮሩ ነበሩ። ከላቲን አሜሪካ እና ከካሪቢያን እንዲሁም ከአረብ 

ሀገራት በእንግሊዘኛ ቋንቋ የተገኙ ማስረጃዎች የተወሰኑ ነበሩ።  

 

 
1 ሥራው የተሠራበት ዝርዝር የአሠራር ዘዴ በዋናው ዘገባ ውስጥ ይገኛል። 

ሳጥን 1፡- ወሲባዊ ብዝበዛ ጥቃት እና ወሲባዊ ትንኮሳ  በእርዳታ ዘርፍ ውስጥ ያለውን ትርጓሜ መግለጽ 

በእርዳታ ዘርፍ ውስጥ ስለ ወሲባዊ ብዝበዛ ጥቃት እና ወሲባዊ ትንኮሳ የሚከተሉትን ትርጓሜዎች እና ግንዛቤ ወስደናል፡-  

• ወሲባዊ ብዝበዛ:- ማንኛውም አንድ ሰው የሚገኝበትን የተጋላጭነት ሁኔታ፣ የኃይል ልዩነት እንዲሁም እምነት በመጠቀም 

ለወሲባዊ ዓላማ ሲባል በተጨባጭ የተፈጸመ ወይም የተሞከረ የጥቃት ድርጊት ሲሆን፣ ሌላን ሰው በወሲባዊ መንገድ 

በመበዝበዝ ገንዘብ ነክ፣ ማህበራዊ ወይም ፖለቲካዊ ጥቅም ማግኘትን ያካትታል። በተባበሩት መንግስታት ደንቦች ውስጥ 

ወሲብን በጥቅም መለዋወጥን፣ ወሲብን በጥቅም ለመለዋወጥ መጠየቅን እና በዝባዥ ግንኙነትን ያካትታል (UN, 2017) 

• ወሲባዊ ጥቃት:- የተከሰተ ወይም የተዛተ ወሲባዊ ባህርይ ያለው በጉልበት ወይም ተመጣጣኝ ባልሆነ ወይም አስገዳጅ 

በሁነ ሁኔታ የሚፈጸም አካላዊ ንክኪ በጉልበትም ይሁን ባልተመጣጠነ ወይም አስገዳጅ በሆነ ሁኔታ ውስጥ በተጨባጭ 

የተፈጸመ ወሲባዊ ባህሪይ ያለው አካላዊ በደል ወይም ይህንኑ የተመለከተ ዛቻ ወሲባዊ ጥቃትን (የመድፈር ሙከራን፣ 

መሳም/መነካካት፣ አንድን ሰው በአፍ ወሲብ እንዲፈጽም ማስገደድ/መንካት) እንዲሁም መደፈርንን መሸፈን አለበት። 

በተባበሩት መንግስታት ደንቦች መሰረት ከ18 አመት በታች ከሆነ ሰው ጋር የሚደረግ ወሲባዊ ተግባር ሁሉ እንደ ወሲባዊ 

ጥቃት ይቆጠራል (ዝኒ ከማሁ)። 

• ወሲባዊ ትንኮሳ:- ወሲባዊ ጥቆማዎችን ወይም ፍላጎቶችን፣ የወሲባዊ ውለታ ጥያቄዎችን እንዲሁም በምክንያታዊነት 

የሚያስቆጡ ወይም አዋራጅ ተደርገው የሚታዩ ወይም የሆኑ ወሲባዊ፣ ንግግራዊ ወይም አካላዊ ባህሪያትን ወይም 

አኳኋኖችን ያካተቱ ነገር ግን በእነኚህ ብቻ ያልተወሰኑ ተከታታይ እና ቀጣይ ተቀባይነት የሌላቸው እና ያልተፈለጉ ወሲባዊ 

ተፈጥሮ ያላቸው ባህሪያት እና ድርጊቶች (UN, 2018)። 

• በእርዳታው ዘርፍ ውስጥ ያለው ወሲባዊ ብዝበዛ ጥቃት እና ወሲባዊ ትንኮሳ ‘የሰብአዊ ዕርዳታ እና የልማት ድጋፍ 

በማድረስ ወይም በመቀበል ላይ በተሳተፈ ማንኛውም ሰው ላይ’ የሚፈጸመውን ወሲባዊ ብዝበዛ ጥቃት እና 

ወሲባዊ ትንኮሳ  እንዲሁም በልጆችም ሆነ በጎልማሶች ላይ የሚፈጸሙ የ ወሲባዊ ብዝበዛ ጥቃት እና ወሲባዊ 

ትንኮሳ ዓይነቶችን ያጠቃልላል። ይህም በሰብአዊ ዕርዳታ እና በልማት ዕርዳታ አቅርቦት ላይ በሚሳተፉ ሠራተኞች ወይም 

አጋሮች እንዲሁም በማኅበረሰቦች  የተፈጸሙ ወይም በእነርሱ ላይ የሚፈጸሙትን ሁሉንም የወሲባዊ ብዝበዛ ጥቃት እና 

ወሲባዊ ትንኮሳ ዓይነቶች ያጠቃልላል።  

• በጥቅም ልውውጥ ላይ ስለተመሠረተ ወሲብ ማስታወሻ። በተባበሩት መንግሥታት ትርጓሜ መሠረት የጥቅም 

ልውውጥ ላይ ከተመሠረተ ወሲብ ጋር የተያያዘ ማስረጃን እንዲሁም እድሜን እና ማህበራዊና ኢኮኖሚያዊ ደረጃን መሠረት 

ካደረገ የኃይል አለመመጣጠን እና ሥልጣንን አላግባብ መጠቀም ጋር በተያያዘ ማስረጃው ወደየት እንደሚያመላክት ጭምር 

አካትተናል። አብዛኛዎቹ እነዚህ 'ግንኙነቶች' በተለይ በጉርምስና ዕድሜ ላይ የሚገኙ ልጃገረዶች እና ወጣት ሴቶች ሌሎች 

እንዲጠቀሙባቸው እና እንዲበዘበዙ ሊያደርጉ በሚችሉ የኢኮኖሚያዊ ፍላጎቶች የሚመሩ ናቸው፣  

ቁልፍ ግኝቶች 

በእርዳታ ዘርፍ ውስጥ የሚፈጸመው ወሲባዊ ብዝበዛ 
ጥቃት እና ወሲባዊ ትንኮሳ መጠን  

በየቦታው የሚገኘው ማስረጃ በሙሉ የሚያሳየው 

በእርዳታው ዘርፍ ውስጥ የሚፈጸመው ወሲባዊ ብዝበዛ፣ 

ጥቃት እና ትንኮሳ መጠኑ ከሚፈጸመው በታች አንሶ 

ሪፖርት መደረጉ በሰፊው እንደሚታመን ነው። በድርጅቶች 

ውስጥ የ ወሲባዊ ብዝበዛ ጥቃት እና ወሲባዊ ትንኮሳ ሪፖርት 

እየጨመረ እንደመጣ የሚያሳይ ማስረጃ ቢኖርም፣ ሪፖርት 

የሚደረገው አሁንም ከሚፈጸመው እጅግ በጣም ጥቂቱ 

እንደሆነ ይቆጠራል። (DFID, 2019). 

• ለምሳሌ፣ እስከ 2012 ድረስ በላይቤሪያ 58,000 ሴቶች 

ከሰላም አስከባሪዎች ጋር የጥቅም ልውውጥ ላይ 

የተመሠረተ ወሲብ እንደፈጸሙ ይገመታል። ነገር ግን፣ 

የተባበሩት መንግስታት ድርጅት ይፋዊ ሪፖርቶች ከ2003 

እስከ 2012  ድረስ በአለም አቀፍ ደረጃ ሰላም 

አስከባሪዎችን ያካተቱ 1,367 የወሲብ ብዝበዛ እና ጥቃት 

ጉዳዮችን አሳይተዋል (Beber et al., 2017; Grady, 

2016)። 

በአጠቃላይ በእርዳታው ዘርፍ ውስጥ የሚፈጸመውን 

የወሲባዊ ብዝበዛ፣ ጥቃት እና ወሲባዊ ትንኮሳ መጠንን 

ለመገመት የተደረጉ ምንም ሙከራዎች አልተገኙም።  

በጉዳዩ ላይ በርካታ ዋና ዋና የመረጃ ምንጮች አሉ። 

እነዚህም በእርዳታ ዘርፍ ውስጥ በሚሰሩ ድርጅቶች የተመዘገቡ 

የ ወሲባዊ ብዝበዛ ጥቃት እና ወሲባዊ ትንኮሳ ቅሬታ አሃዞችን፣ 

ከደህንነት ድርጅቶች የተሰበሰቡ ሪፖርቶች እና የትኩረት ቡድን 

ውይይቶችን እና የዳሰሳ ጥናቶችን ጨምሮ በእርዳታ ሴክተር 

ላይ ገለልተኛ የወሲባዊ ብዝበዛ ጥቃት እና ወሲባዊ ትንኮሳ 

ምርምርን ያካትታሉ።  

• ሮይተርስ እንደዘገበው በ2017 ከ17 ዓለም አቀፍ የበጎ 

አድራጎት ድርጅቶች የተውጣጡ 124 የረድኤት ሠራተኞች 

ከወሲብ ቅሌት ጋር በተያያዘ ከሥራ ተባረዋል ወይም 

ስራቸውን አጥተዋል (Bacchi, 2018)።  

•  በ2018 የተባበሩት መንግስታት ድርጅት ሰራተኞች በስራ 

ቦታ ላይ ስለሚፈጸሙ ወሲባዊ ትንኮሳዎች የተደረገ የዳሰሳ 

ጥናት፣ ባለፉት ሁለት አመታት ውስጥ ከሶስቱ ምላሽ 

ሰጪዎች ቢያንስ አንድ ሰው ወሲባዊ ትንኮሳ 

እንዳጋጠመው አሳይቷል (Deloitte, 2019)። 

በተባበሩት መንግስታት ድርጅት፣ ለጋሾች እና አለምአቀፍ 

አካላት የተጠናቀሩ ሪፖርቶች የወሲባዊ ብዝበዛ ጥቃት 

እና ወሲባዊ ትንኮሳን መጠን የሚያሳይ ማስረጃ 

ይሰጣሉ።  

• ከ2018 እስከ 2019 ባለው ጊዜ 260 የጥቃት ጥበቃ አደጋ 

ስጋቶች ለDFID ሪፖርት ተደርገዋል። ከእነዚህ ስጋቶች 

ውስጥ፣ 28% በአዋቂዎች ላይ ከተፈጸመ ወሲባዊ ብዝበዛ 

እና ጥቃት፣ 27% 'ከሌሎች የጥቃት ጥበቃ ስጋቶች' እና 

23% ደግሞ ከወሲባዊ ትንኮሳ ጋር ይያያዛሉ (DFID, 

2019b)። 

• ከማህበረሰብ አባላት ጋር በተደረጉ በትኩረት ቡድን 

ውይይቶች እና ቃለመጠይቆችም ጭምር ስለ ወሲባዊ 

ብዝበዛ እና ጥቃት መጠን ግንዛቤ ተግኝቷል። በ2017 

በመላው የሶሪያ የኃላፊነት ቦታ (AOR) የተደረገ ጥናት 40 

በመቶ የሚሆኑ ሴቶች እና ልጃገረዶች አገልግሎት እና 

እርዳታ በሚያገኙበት ወቅት ወሲባዊ ጥቃት  

እንደደረሰባቸው ግምቱን አስቀምጧል። 

•  በ2019፣ በሰላም አስከባሪ አባላት የተፈጸሙ ወሲባዊ 

ብዝበዛ እና ጥቃትን አስመልክቶ 80 ክሶች ለተባበሩት 

መንግስታት ጠቅላላ ጉባኤ (UN, 2019) ሪፖርት 

ተደርገዋል። 

የተመዘገቡት ክሶች ብዛት ዝቅተኛ ቢሆኑም፣ መጠነ ሰፊ 

የወሲባዊ ብዝበዛ እና ጥቃት ክሶች የረዥም ጊዜ ታሪክ 

አለ።   

የእርዳታ ሰራተኞች እና የተባበሩት መንግስታት ሰላም 

አስከባሪ ሃይሎች በተጠቃሚዎች እና በማህበረሰብ 

አባላት ላይ ስለፈጸሙት ወሲባዊ ብዝበዛ እና ጥቃት 

በርካታ ሪፖርቶች ተመዝግበዋል። ጥፋት ፈጻሚዎቹ 

በተለምዶ ወንድ የእርዳታ ሰራተኞች፣ ወይም የሥራ ተቋራጮች 

እና ከእነሱ ጋር ግንኙነት ያላቸው ከፍተኛ የማህበረሰብ 

መሪዎች ነበሩ። የጥቅም ልውውጥ ላይ የተመሠረተ ወሲብ ፣ 

አጋጣሚን በመጠቀም የሚፈጸሙ ጥቃቶች እና ተጠቃሚዎች 

እርዳታ በሚወስዱበት ጊዜ የሚፈጸም ወሲባዊ ብዝበዛ 

ሪፖርቶች በብዛት ተጠቅሰዋል።  

በእርዳታው ዘርፍ የ ወሲባዊ ብዝበዛ ጥቃት እና ወሲባዊ 

ትንኮሳ ልኬትን ለመገመት የሚገጥሙ ተግዳሮቶች 

ዝቅተኛ የሪፖርት መጠንን፣አግባብነት የሌላቸው ወይም 

ተደራሽ ያልሆኑ የሪፖርት ማድረጊያ ዘዴዎችን እና ወጥነት 

ያለው የወሲባዊ ብዝበዛ ጥቃት እና ወሲባዊ ትንኮሳ ፍቺ 

ባለመኖሩ ምክንያት ንፅፅርን እና መሰብሰብን እንዲሁም 

ሪፖርት ማድረግን ላማካሄድ አስቸጋሪ መሆኑን 

ያጠቃልላል።  

የአደጋ ስጋትን የሚጨምሩ ምክንያቶች ማስረጃዎች  

የወሲባዊ ብዝበዛ ጥቃት እና ወሲባዊ ትንኮሳ አደጋ ስጋቶች 

ከመዋቅራዊ፣ ከማህበረሰባዊ፣ ከድርጅታዊ እና ከግለሰባዊ 

ሁኔታዎች ጋር በተያያዙ የተለያዩ እርስ በርስ የሚገናኙ 

ሁኔታዎች ተጽዕኖ የሚያድርባቸው ናቸው። 

መዋቅራዊ ምክንያቶች 

ወሲባዊ ብዝበዛ ጥቃት እና ወሲባዊ ትንኮሳ ከተስፋፋው 

የስርዓተ-ፆታ ልዩነት፣ የሃይል ልዩነቶች እና የወንዶችን 

የበላይነት ከሚያንጸባርቁ ጎጂ ደንቦች  ይመነጫል። 

እነዚህ ምክንያቶች ሴቶች እና ልጃገረዶች እና ሌሎች እርስ 

በርስ የሚገናኙ ማንነቶች  የሚታዩበትን እና ምላሽ 

የሚያገኙበትን መንገድ ይቀርጻሉ። (Anene and 

Osayamwen, 2019; DFAT, 2019; Ferstman, 2017; 

Fluri, 2012)።  

የኃይል አለመመጣጠን የትንኮሳ እና የጥቃት ቀስቃሽ ነው። 

አለመመጣጠኑ የሚኖረው በአካባቢው ህዝብ እና በሰላም 

አስከባሪ ወይም በእርዳታ ሰራተኞች (Harrington, 2010 

cited in Neudorfer, 2014)፣ ወይም በሀገር ውስጥ እና 

አለምአቀፍ ሰራተኞች እንዲሁም በድርጅቶች ውስጥ የተለያየ 

ደረጃ እና ጾታ ባላቸው ሰዎች መካከል ሊሆን ይችላል 

(Mazurana and Donnelly, 2017; UNAIDS, 2018)።  

ድህነት ሴቶች እና ልጃገረዶች ወደ በዝባዥ እና የጥቅም 

ልውውጥ ላይ የተመሠረቱ ወሲባዊ ግንኙነቶች ውስጥ፣ ወደ 

የህጻናት እና ያለእድሜ ጋብቻ ውስጥ እንዲሁም ወሲብን 

በምግብ ወይም በሌላ ዕቃ መለዋወጥ ውስጥ የመግባት 

እድላቸውን ይጨምራል።  

 

• የእርዳታ ሠራተኞች የግብዓቶችን ክፍፍል እና ምደባ 

በመቆጣጠር በወሲባዊ አገልግሎቶች የተቀያየሩበት 

ሥልጣንን ያለአግባብ የመጠቀም ሁኔታ አፍጋኒስታንን 

(Fluri, 2012)፣ ጊኒን፣ ላይቤርያን፣ እንዲሁም ሴራሊዮንን 

በሚያካትቱ ቦታዎች በስፋት ተዘግቧል (UNHCR and 

Save the Children, 2002)።  

በአስተናጋጅ ሀገር ውስጥ ያለው ከፍተኛ የወሲባዊ ጥቃት 

መጠን ተፈጽመዋል በሚል በሠላም አስከባሪዎች ላይ 

ከሚቀርቡ ከፍተኛ ቁጥር ያላቸው የወሲባዊ ብዝበዛ እና ጥቃት 

ክሶች ጋር ይዛመዳል2፤ ይህም አለመከሰስ ወይም ከቅጣት 

የማምለጥ ሁኔታ በመኖሩ ነው። 

• አስተናጋጅ ሀገሮች የህግ የበላይነትን ማስከበር ወይም 

ማስጠበቅ በማይችሉበት ጊዜ፣ በሚከተለው ከቅጣት 

የማምለጥ ሁኔታ ምክንያት የአካባቢው ነዋሪዎች 

ይበልጥ ለጥቃት እና ለብዝበዛ የተጋለጡ ይሆናሉ (Fluri, 

2012)። 

የማህበረሰባዊ ምክንያቶች 

የኑሮ መረበሽ እና የቤተሰብ ጥበቃ እንዲሁም 

የማህበረሰብ ድጋፍ ስርአቶች መፈራረስ ስደተኞች እና 

ፍልሰተኛ ማህበረሰቦች ለወሲባዊ ብዝበዛ እና ጥቃት አደጋ 

ተጋላጭነታቸው እንዲጨምር ያደርጋል (Mazurana and Van 

Leuven, 2016)። የቤተሰብ እና የማህበረሰብ ድጋፍ ስርአቶች 

የበለጠ ለሚያስፈልጓቸው አካል ጉዳተኛ ሰዎችም ስጋቶቹ 

ሊጨምሩ ይችላሉ።  

በተለይም ሴቶች እና ልጃገረዶች በእርዳታ ላይ የበለጠ ጥገኛ 

ሆነው በመገኘታቸው ምክንያት ወደ በዝባዥ የጥቅም 

ልውውጥን መሠረት ያደረገ ግንኙነት ውስጥ መግባትን 

የመሳሰሉ አሉታዊ የመቋቋሚያ ስልቶችን ሊከተሉ ይችላሉ።  

 
2 በዲሞክራቲክ ሪፐብሊክ ኮንጎ ፣ ላይቤሪያ እና የጎላን ክፍታማ ቦታዎች ከተጠኑ ሶስት 
የጉዳይ ጥናቶች የተገኘ Neudorfer (2015) ያቀረበው ማስረጃ። 

ጊዜያዊ ሰራተኞች በሰብአዊ አውድ ውስጥ መጉረፍ 

በማህበረሰብ አባላት ላይ ጾታን መሰረት ያደረገ ጥቃት 

እንዲሁም የወሲባዊ ብዝበዛ እና ጥቃት ስጋቶችን ሊጨምር 

ይችላል (IFC, 2019; World Bank, 2018)። የጥቅም 

ልውውጥ ላይ የተመሠረተ የወሲብ ስራ ላይ የሚሳተፉትን 

ሴቶች እና ልጃገረዶች ቁጥርም ሊጨምር ይችላል።  

በካምፖች ውስጥ በመጸዳጃ ቤት አቅራቢያ ወይም ሌሎች 

የጋራ አገልግሎቶችን በሚሰጡ ሥፍራዎች አካባቢ በቂ ብርሃን 

አለመኖርን ጨምሮ ከቁሳዊ ከባቢ ጋር የተገናኙ ምክንያቶች ለ 

ወሲባዊ ብዝበዛ፣ ጥቃት እና ወሲባዊ ትንኮሳ አደገኛ ሁኔታዎች 

መሆናቸው በካምፕ ወይም በስደተኛ መጠለያዎች ውስጥ 

በተካሄዱ በርካታ ጥናቶች ውስጥ ተጠቅሷል። (Bramucci et 

al., 2015; Davey et al, 2010, World Bank, 2017)። 

ድርጅታዊ ምክንያቶች  

ድርጅታዊ ባህል የወሲባዊ ብዝበዛ እና ጥቃት ክሶች 

ወይም ክስተቶች ወይም የስራ ቦታ ትንኮሳ እና ጥቃት 

መከሰት አለመከሰታቸውን የሚወስን ነገር ነው (Norbert, 

2017)።  

• የወሲባዊ ብዝበዛ ጥቃት እና ወሲባዊ ትንኮሳ አደጋን 

ሊጨምሩ የሚችሉትን የድርጅታዊ ባህል እና አመራር 

ገፅታዎች እና ባህሪያትን የሚያጎሉ አሉ ጥናቶች። ከፍተኛ 

ማጭበርበር፣ ሙስና፣ ወይም ሁለቱም ወይም 

የተጠያቂነት ወይም ግልጽነት ባህል የሌላቸው ድርጅቶችን 

ያጠቃልላሉ (Kangas, 2018)።  

‘ወንድ ልጅ ሁሌም ያው ወንድ ነው’ የሚለው 

አስተሳሰብና ባህል በብዙ ተቋማት ውስጥ ሰፍኗል። 

አባባሉን በመጠቀም በሰላም አስከባሪዎች በማህበረሰቡ 

አባላት ላይ የተፈጸመውን የወሲባዊ ጥቃት ክስ ለማብራራት 

ተሞክሯል (Mazurana and Donnelly, 2017; Neudorfer, 

2015)።  

• በርካታ ጥናቶች ጠንካራ የወንድ ተዋረዶች ባሏቸው 

ድርጅቶች ውስጥ ስለ 'አስገድዶ መድፈር' የሚወሳ ንግርት 

መኖሩን ይጠቅሳሉ። እንዲህ ያለው ባህል እነዚህን ጉዳዮች 

ተራ ያደርጋቸዋል፣  ቅቡልነት ያላብሳቸዋል ወይም 

ይቀልድባቸዋል። (Norbert, 2016)።  

የሥርዓተ-ፆታ እና የዘር አለመመጣጠን በስራ ቦታ ላይ 

የወሲባዊ ትንኮሳ እንዲሁም እንዲሁም በሰብአዊነት መቼት 

ውስጥ ደግሞ የወሲባዊ ብዝበዛ እና ጥቃት የአደጋ ስጋቶች 

መሆናቸው ይጠቀሳል። በከፍተኛ የኃላፊነት ደረጃ ላይ ያሉ 

ወንዶች ጥቃቶች ሲፈጸሙ 'እንዳላየ የመሆን' የበለጠ ዝንባሌ 

ሊኖራቸው ይችላል (British Red Cross, 2018; Kangas, 

2018; Norbert, 2016; Williness, 2007 in Fraser and 

Muller, 2018)።  

የአሠራር ልምዶችም ለከፍተኛ የአደጋ ስጋቶች አስተዋፅኦ 

ሊያደርጉ ይችላሉ።  

• በፓርከር (2019) እንደሚያሳየው የአጭር ጊዜ ውሎች እና 

የስራ ዋስትና እጦት ትንኮሳ (ወሲባዊ ትንኮሳን ጨምሮ) 

እና ጉልበተኝነት ለሰፈነበት የስራ ቦታ ባህል አስተዋፅዖ 

እንደሚያደርጉ ተብራርቷል።  

• በዙ ሰራተኞችን ወደ ማህበረሰቡ በማፍለስ ያለውን የሃይል 

ሚዛን የሚቀይሩ ከፍተኛ መጠን ያላቸው የመሰረተ ልማት 

ፕሮጀችቶችን ጨምሮ ከፕሮግራሞች ጋር ተያይዘው 

የሚመጡ የአደጋ ስጋቶች አሉ፣ (DFID, 2019c; World 

Bank, 2018)። 

የግለሰባዊ ምክንያቶች 

የኃይል አለመመጣጠን በይበልጥ በሚታይበት እና ስልጣንን 

ያለአግባብ የመጠቀም እድሎች የበለጠ በሚሆኑበት ለ 

ወሲባዊ ብዝበዛ ጥቃት እና ወሲባዊ ትንኮሳ በርካታ 

ቡድኖች የበለጠ ተጋላጭ ናቸው። 

• ልጃገረዶች እና ሴቶች ባጠቃላይ - ወጣት ሴቶች እና ወጣት 

ልጃገረዶች፣ በእማወራ የሚመሩ ቤተሰቦች፣ ያላገቡ ሴቶች፣ 

ፍልሰተኛ ሴቶች፣ ጥቁር ሴቶች፣ አካል ጉዳተኛ ሴቶችና 

ልጃገረዶች፣ በግጭት አካባቢ የሚኖሩ አዋቂ ወንዶች እና 

ወንድ ልጆች፣ LGBTQI ነን የሚሉ ሰዎች ብዙ ውክልና 

የሌላቸው ብሄረሰቦች እና የስራ ማጣት ስጋት ያለባቸው 

ሰዎች ፣ ዝቅተኛ ተከፋዮች፣ እንዲሁም ጀማሪ ሰራተኞች፣ 

በተለይተጋላጭ  ናቸው (Aziz et al., 2018; Mazurana 

and Donnelly 2017; Puri and Cleland, 2007)።  

የአካሄዶች ውጤታማነት 

ውጤታማ አካሄድ የሚባለው ምን እንደሆነ የሚደነግግ 
የደረጃ አሰጣጥ እጥረት መኖሩ በጥናቶች መካከል 
ንጽጽር እንዳይኖር ይገድባል። 

ድርጅቶች ወጤታማነትን ለመለካት በሞከሩባቸው 

አጋጣሚዎችም ሙከራው በጣም ውሱን በሆነ መንገድ 

የታሰበበት ወደመሆን ያደላ ነበር። ድርጅቶች ወሲባዊ ብዝበዛ፣ 

ጥቃት እና ወሲባዊ ትንኮሳን የመፍቻ  አካሄዶችን 

ውጤታማነት በሚከተሉት መንገዶች ለክተዋል፡-  

• የተሻሻለ የ ወሲባዊ ብዝበዛ፣ ጥቃት እና ወሲባዊ 

ትንኮሳ እውቀት እና ግንዛቤ። ለምሳሌ፣ ከወሲባዊ 

ብዝበዛ፣ ጥቃት እና ወሲባዊ ትንኮሳ ጋር የተያያዘ ስልጠና 

ያጠናቀቁ የሰራተኞች ቁጥር 

• ከጥቃት የተረፉ ሰዎች ወይም ምስክሮች ያሳዩአቸው 

የባህሪ ለውጦች። ለምሳሌ፣ እርዳታ ከመጠየቅ፣ ሪፖርት 

ከማድረግ እና 'አይሆንም' ከማለት ጋር በተያያዘ በራስ 

የመተማመን ደረጃዎች 

• ለ ወሲባዊ ብዝበዛ፣ ጥቃት እና ወሲባዊ ትንኮሳ 

ሪፖርቶች የሚሰጡ ድርጅታዊ ምላሾች። ለምሳሌ: 

የተሟሉ ምርመራዎችን እና በሪፖርት ማድረጊያ ዘዴዎች 

 
3 ጥናቱ በአፍሪካ የሰላም ተልእኮ አባላት ለሆኑ ወታደሮች፣ የፖሊስ መኮንኖች እና ሲቪል 
አባላት ከስምሪት በፊት እና በኋላ የሚሰጠውን ስልጠና ተመልክቷል። 

ላይ ያለውን መተማመን ደረጃ ጨምሮ ወሲባዊ ብዝበዛ፣ 

ጥቃት እና ትንኮሳን የተመለከቱ ሪፖርቶችን መጨረሻ 

ለመከታተል የተወሰደ እርምጃ  

• የ ወሲባዊ ብዝበዛ ጥቃት እና ወሲባዊ ትንኮሳ ቅነሳ 

እና ከጥቃት የተረፉ ሰዎችን በተመለከተ የተሻሻሉ 

ውጤቶች። ለምሳሌ፣ የወሲባዊ ብዝበዛ ጥቃት እና 

ወሲባዊ ትንኮሳ አሳሳቢነት ደረጃዎች እና ስለ ደህንነት እና 

ከጥቃት የተረፉ ሰዎች የስነ-ልቦና ደህንነት ግንዛቤ 

አመራር እና ድርጅታዊ ባህል - ምን ዓይነት አካሄዶች 
ይሠራሉ  

• ግልጽ የሆነ የከፍተኛ አስተዳደር አመራር በበርካታ 

ጥናቶች ውስጥ የውጤታማ የጥቃት ጥበቃ ሥራ አስፈላጊ 

ገጽታ ሆኖ ተገኝቷል (Fraser, 2018)። 

• ስለ ወሲባዊ ትንኮሳ ችግር እና በስራ ቦታ ላይ ስላለው 

ተለዋዋጭ ሁኔታ በአስተዳዳሪዎች መካከል ግንዛቤ 

መኖሩ አስፈላጊ ነው (ILO, 2019)።  

• ስለ ወሲባዊ ብዝበዛ ጥቃት እና ወሲባዊ ትንኮሳ 

የበቀል እርምጃን ሳይፈሩ 'ለመናገር’ የሚደረጉ 

ጥረቶችን የሚደግፍ ድርጅታዊ ባህል 

• በሥራ ቦታ ከፍተኛ የብዝሃነት ደረጃ መኖሩ 

ተጠያቂነትን ለመጨመር እንዲሁም ከኃላፊነት 

ማምለጥን በመገዳደር እንደ መከላከያ ምክንያት ሊሠራ 

ይችላል። በርካታ ምንጮች በአመራር መካከል ብዝሃነትን 

ማስፋፋትን ወሲባዊ ብዝበዛ፣ ጥቃት እና ወሲባዊ ትንኮሳን 

ለመፍታት ውጤታማ መንገድ እንደሆነ  አጉልተው ያሳያሉ 

(DFID Safeguarding Unit, 2018; Fraser and Muller, 

2018)። 

ስልጠና እና ትምህርት - ምን ዓይነት አካሄዶች ይሠራሉ  

ስልጠና በጣም ውጤታማ የሚሆነው -  

• ሁሉን አቀፍ፣ ዝርዝር፣ በአካባቢው ሁኔታ ላይ የተመሰረተ 

እና ተግባራዊ ተጠያቂነትን አጽንዖት የሚሰጥ ሲሆን 

(Mazurana and Van Leuven, 20163)።  

• አካታችና አሳታፊ አካሄዶችን ሲጠቀም (Blakemore et 

al., 2019; Powell, 2018)  

• ዋና ዋና መልዕክቶችን ወጥነት ባለው መልኩ 

የሚያስተላልፍ ሲሆን (Henry and Adams, 2018)  

• ከፍተኛ አመራርን ሲያካትት 

• አስገዳጅ እና ተደጋጋሚ ሲሆን 

• ክትትል ማድረግን የሚጠይቅ እና ይህንንም ለማድረግ 

አመቺ ሲሆን 

• ከመደበኛ ስልጠና ይልቅ ኢ መደበኛ የሆነ የትምህርት 

አቀራረቦችን እና የአንድ ለአንድ ግንኙነትን ሲያካትት 

 

የሪፖርት ማድረጊያ ዘዴዎች - ምን ዓይነት አካሄዶች 
ይሠራሉ  

የሪፖርት ማድረጊያ ዘዴዎች ወሲባዊ ብዝበዛ፣ ጥቃት እና 

ወሲባዊ ትንኮሳን ለመመልከት አስፈላጊ የሆኑ አላባዎች 

ናቸው። እነዚህ ዘዴዎች ክስተቶች እና ስጋቶች በአስተማማኝ 

ሁኔታ ሪፖርት እንዲደረጉ ማስቻል እና ወሲባዊ ብዝበዛ፣ ጥቃት 

እና ወሲባዊ ትንኮሳ ተቀባይነት እንደሌለው እንዲሁም 

ወንጀለኞች በህግ እንደሚጠየቁ መልዕክት ማስተለፍ 

አለባቸው።  

የቅሬታ መቀበያ ዘዴዎች ውጤታማ አለመሆን ወይም 

አለመኖር የወሲባዊ ብዝበዛ እና ጥቃት ክሶችን ለመቀበል 

እንደ ዋና እንቅፋት ተጠቅሷል (Women’s Commission 

for Refugee Women and Children in Fraser, 2018)። 

ፍርሃት ወሲባዊ ብዝበዛ፣ ጥቃት እና ወሲባዊ ትንኮሳን 

ሪፖርት ለማድረግ ቀጣይነት ያለው እንቅፋት በመሆኑ፣ 

የሪፖርት ማድረጊያ ዘዴዎችን ውጤታማነት ይገድባል።  

• ይህም የስራን ማጣት ፍርሃትን (Aziz, 2018)፣ የእርዳታ 

እና አገልግሎቶችን ተደራሽነት ማጣት ፍርሃትን፣ 

የማህበራዊ መገለል ፍርሃትን(Lattu et al., 2008), እና 

ተጨማሪ ጥቃት እና የአጸፋ ምላሽ ፍርሃትን ይጨምራል።  

o የተባበሩት መንግስታት የዳሰሳ ጥናት እንዳመለከተው 

የወሲባዊ ትንኮሳ ክስተትን ካላሳወቁ ሰዎች መካከል 

19 በመቶ የሚሆኑት በስራቸው ላይ አሉታዊ ተጽእኖ 

እንደሚፈጥር የፈሩ ሲሆን፣ በተጨማሪም 18 በመቶ 

ያህሉ ቅሬታቸው በቁም ነገር እንደማይወሰድ አስበዋል 

(Wahlén, 2019)። 

የማህበረሰብ-ተኮር የሪፖርት ማድረጊያ ዘዴዎች 

ውጤታማነት ከበርካታ ምክንያቶች ጋር የተያያዘ ነው (DFID, 

2018)።  

• ከጥቃት የተረፉ ሰዎች በሚስጥር እና በአካል ለታማኝ 

የማህበረሰቡ አባል ሪፖርት ማድረግ መቻል አለባቸው። 

ይበልጥ ጥሩ የሚሆነው ይህ ሰው ሴት ብትሆን ነው።  

• ከዲጂታል ዘገባ ጋር የተያያዙ የተለያዩ መረጃዎች 

በመኖራቸው፣ በውጤታማነቱ ላይ ግልጽ የሆነ ስምምነት 

የለም። ዲጂታል ስርአቶች እና የሪፖርት ማድረጊያ ሳጥኖች 

ለታማኝ፣ የማህበረሰብ ተሟጋች ፊት ለፊት ሪፖርት 

ለማድረግ በቂ ምትክ ከመሆን ይልቅ እንደ ተጨማሪ 

የሪፖርት ማድረጊያ ዘዴዎች ተወስደዋል። 

• ሪፖርት ማድረጊያ መንገዶች በሥራ ላይ ያሉትን 

ከተፈጸመው ጥቃት ጋይ የተያያዙ መዋቅሮች 

ሲጠቀሙ ውጤት አልባ ሊሆኑ ይችላሉ 

(Schauerhammer, 2018)።  

o በ 2006 የእንግሊዝ ህጻናት አድን ድርጅት በላይቤሪያ 

ውስጥ ባደረገው ጥናት ተጠቃሚዎች ሪፖርት የት 

ማቅረብ እንዳለባቸው ባለማወቃቸው ብቻ ሳይሆን 

የሪፖርት ማድረጊያ ዘዴዎቹ ብዝበዛን በሚፈጽሙ 

ከፍተኛ ሠራተኞች ቁጥጥር ሥር የነበሩ በመሆናቸው 

ምክንያት ወሲባዊ ብዝበዛ እና ጥቃት ከተፈጸው 

መጠን በታች ሪፖርት ሲደረግ እንደነበር የሚያሳይ 

ማስረጃ አግኝቷል። 

• በይነ ተቋማዊ የማህበረሰብ ሪፖርት ማድረጊያ 

መንገዶች በነጠላ ተቋማት ከሚተዳደሩ ሪፖርት 

ማድረጊያ መንገዶች ይልቅ ውጤታማ ሊሆኑ ይችላሉ 

(Schauerhammer, 2018)። የሥራ ድግግሞሽን 

ማስቀረታቸው ብቻ ሳይሆን ሰራተኞች እና ተጠቃሚዎች 

ቅሬታቸውን ወይም ስጋታቸውን ወንጀለኛው ሰን 

ወደማይሰራበት አማራጭ ተቋም እንዲያቀርቡ 

ያስችላቸዋል።  

• የሪፖርት ማድረጊያ ዘዴዎች በተለይ ለህጻናት እና 

ወጣቶች ተደራሽ መሆን አለባቸው።  

• ሪፖርቶችን በተመለከተ ወጥነት ያለው እና ፈጣን 

ክትትል በተለይ አስፈላጊ እንደሆነ ተብራርቷል። ሂደቱ 

የአስገዳጅነት ስሜትን እንዳይሰጥ እና ከጥቃት የተረፉትን 

ሰዎች ለዳግመኛ የህሊና ሰቆቃ እንዳይዳርጋቸው መደበኛ 

የሆነ ግብረመልስን እንዲሁም ግልጽ የሆነ መፍትሄን 

ማካተት አለበት (DFID, 2018)። 

• ሴቶች እና ልጃገረዶች ሪፖርት እንዲያደርጉ በማበረታታት 

እና በማስቻል ላይ ብቻ የሚያተኩሩ ዘዴዎች አዋቂ 

ወንዶችን  እና ወንዶችን ልጆችን ሪፖርት ከማቅረብ 

ሊያደናቅፉ ይችላሉ (All Survivors Project, 2018; 

Chynoweth, 2017)። 

የ2018ቱ በሴቶችና በልጃገረዶች ላይ የሚደርስ ጥቃት 

የእርዳታ ዴስክ ሪፖርት እንዳመለከተው ምንም 

እንኳን ስልጠና ወሲባዊ ትንኮሳን ለመቅረፍ 

የሚፈልጉ ድርጅቶች በብዛት ከሚጠቀሙባቸው 

መንገዶች አንዱ ቢሆንም፣ የትምህርት ክፍለ ጊዜዎች 

ብዙውን ጊዜ ውጤታማ ላይሆኑ ይችላሉ (Fraser 

and Muller, 2018)።  

በጥሩ ሁኔታ ካልተነደፉ እና ካልተተገበሩ ወሲባዊ 

ትንኮሳን ለመቀነስ የሚሰጡ ሥልጠናዎች እንደውም 

ተቃራኒውን ውጤት ሊያመጡ እና ጉዳት ሊያስከትሉ 

እንደሚችሉ ግምገማው ማስረጃ አግኝቷል።  

ይህም በተለይ ሳያውቁት የሥርዓተ-ፆታ ደንቦችን 

በሚያጠናክሩ ወይም በህጋዊ ተጠያቂነት ላይ 

በሚያተኩሩ ክፍለ ጊዜዎች ወቅት የሚስተዋል የአደጋ 

ስጋት ሆኖ ተገኝቷል። ሪፖርቱ ‘የግድ መሟላት 

ያለባቸውን ጉዳዮች ለማሟላት’ ብቻ ተብለው 

የሚተገበሩ የሥልጠና አካሄዶችን በተመለከተ 

ማስጠንቀቂያ ሰጥቷል። 

በእርዳታው ዘርፍ ውስጥ የሚፈጸመውን ወሲባዊ 

ብዝበዛ፣ ጥቃት እና ትንኮሳ በተመለከተ ሪፖርት ካቀረቡ 

መካከል ከፍተኛ መጠን ያላቸው ሰዎች እርካታ 

እንዳልተሰማቸው የሚያሳይ ማስረጃ መኖሩን በርካታ 

ምንጮች ዘግበዋል (Fraser and Naidu, 2018; Ligiero et 

al., 2019; UNAIDS, 2018)።  

o ጥቃትን ሪፖርት ያድርጉ የሚለው የዳሰሳ ጥናት አንድ 

ክስተት መፈጸሙን ሪፖርት ካደረጉ 53 በመቶው 

ከጥቃት የተረፉ ሰዎች መካከል፣ 17 በመቶ  የሚሆኑት 

ብቻ ቅሬታው በአግባቡ ተይዟል የሚል ስሜት 

እንደተሰማቸው አመልክቷል (Norbert, 2016)። 

ከጥቃት የተረፉ ሰዎችን ያማከሉ አካሄዶች 

ከጥቃት የተረፉትን ማእከል ባደረገ አካሄድ ሊካተቱ 

የሚገባቸው አጠቃላይ መርሆች እና መመዘኛዎች በአብዛኛው 

በእንስትነት መርሆዎች ላይ የተመሰረቱ እና ጾታን መሰረት 

ያደረገ ጥቃት ስራን ጨምሮ ከሌሎች ዘርፎች የተወሰዱ ናቸው 

(ሳጥን 2 ይመልከቱ)።  

 

ከጥ የተረፉ ሰዎች መር አሰራር ይህ መደበኛ የሪፖርት 

አቀራረብ ሂደቶችን ችላ ማለትን ሊያስከትል በሚችልበት 

ጊዜ እንኳን ከጥቃት የተረፈው ሰው በሪፖርት አቀራረብ እና 

የክትትል ሂደቶች በሙሉ አጠቃላይ የውሳኔ አሰጣጥ ቁጥጥር 

እንዲኖረው ይጠይቃል።  

‘ከጥቃት የተረፉ ሰዎች ያማከለ አካሄድ’ የተለየ ነው። 

ግላዊነትን እና ሚስጥራዊነትን ለማዝለቅ እና ለመጠበቅ 

እየሞከረ ሳለ፣ ከጥቃት በተረፉ ሰዎች ደህንነትና 

በድርጅቱ እና በማህበረሰቡ ውስጥ ከሚገኙ ሌሎች ሰዎች 

ጋር በተያያዙ ስጋቶች መካከል ሚዛናዊነትን መፍጠር 

ይችል ዘንድ ድርጅቱ በውሳኔ አሰጣጥ ሂደት ላይ የተወሰነ 

ቁጥጥር ሊኖረው ይገባል። 

እነዚህም ውጥረቶች በግልጽ የሚታዩት ከጥቃት የተረፉ ሰዎችን 

ያማከሉ መመዘኛዎችን ለመፈጸም እየሞከሩ የሚገኙ ድርጅቶች 

ላይ በግዴታ ሪፖርት የማቅረብ ጉዳይ ፈተናዎችን ሲጋርጥባቸው 

ስንመለከት ነው British Red Cross, 2018)።  

ለጥናት ግብአት በሚሆኑ ጽሁፎች ውስጥ በርካታ የሚመከሩ 

መልካም ተሞክሮዎች ተለይተዋል፡- 

• ምክክር፣ በተለይም ወሲባዊ ብዝበዛ፣ ጥቃት እና ትንኮሳ 

በማህበረሰብ ደረጃ ሲከሰት (Lattu et al, 2018)። 

• በሂደቱ ላይ መደበኛ ግብረመልስ፣ የውጤቱ ዝርዝሮችን 

ጨምሮ፣ እንዲሁም ሂደቱ አስገዳጅ ወይም ለዳግመኛ 

የህሊና ሰቆቃ የማይዳርግ መሆኑን በማረጋገጥ (DFID 

Safeguarding Unit, 2018)። 

• ከታመነ (እና የሰለጠነ) ግለሰብ፣ በተለይም ከሴት (DFID, 

2018) ጋር ፊት ለፊት ሪፖርት ማድረግ መቻል። 

• ከጥቃት ከተረፉ ሰዎች ጋር የሚሰሩ ግለሰቦች ልዩ 

የተግባቦት ክህሎት እና በእነዚያ አውዶች ውስጥ 

ስለሚገኙት የወንጀል ፍትህ እና የጤና ስርዓቶች ጥሩ 

እውቀት ያስፈልጋቸዋል (Cole, 2019)።  

• አስገዳጅ ሪፖርት ማድረግ ከጥቃት በተረፈው ሰው 

የሚመራውን ምላሽ ሊያበላሽ እና ወደ ድጋሚ የህሊና 

ሰቆቃ ሊያደርስ ስለሚችል ድርጅቶች ደህንነቱ የተጠበቀ 

እና ውጤታማ የሆነ የፈቃደኝነት ሪፖርት የማቅረብ 

ሂደትን መመስረት አለባቸው (British Red Cross, 

2018; British Red Cross, 2020)። 

• አካሄዱ ከጥቃት ከተረፈው እያንዳንዱ ግለሰብ ጋር 

ተስማምቶ መበጀት አለበት።  

o የዩኒሴፍ (UNICEF) (2011) ሪፖርት በአንዳንድ 

የደቡብ እስያ ሀገራት በህገወጥ መንገድ  ስዎችን 

ከማዘዋወር ድርጊት አንጻር የተወሰደውን አካሄድ 

ይገልጻል። ተቋማት ያላቸውን የሴቶችን እና የህጻናትን 

ፍላጎት በጋራ የመፍታት አዝማሚያ ያብራራል፤ ይህም 

ሁለቱንም ቡድኖች አቅም የሚያሳጣ ከመሆኑም 

በላይ፣ እያንዳንዳቸው የሚፈልጓቸውን ድጋፎች 

ከማቅረብ አንጻር ውጤታማ አይደለም።  

ከጥቃት የተረፉ ሰዎችን ያማከለ አካሄድ ለመከተል 

የሚፈልጉ ድርጅቶችን በተመለከተ የተለዩ ተግዳሮቶች 

የሚከተሉትን ያካትታሉ፡-  

• ምክክር አስገዳጅና እና እንደገና ለህሊና ሰቆቃ ሊያጋልጥ 

የሚችል ነው  

• የግዴታ ሪፖርት ማድረግ  

• ሰዎች ሪፖርት እንዲያደርጉ የሚያስችሉ ማበረታቻዎች 

ውስን መሆናቸው  

• 'አንድ-መጠን ለሁሉም ይስማማል’ የሚለውን የመቀበል 

አደገኛ አዝማሚያ 

ማህበረሰቡን መድረሻ እና ማነቃቂያ- ምን ዓይነት 
አካሄዶች ይሰራሉ  

ከአካባቢው ማህበረሰቦች እና አብረዋቸው ከሚሰሩ 

ተጠቃሚዎች ጋር የሚደረግ ግንኙነት እና የማንቂያ ሥራ 

የማንኛውም ውጤታማ የጥቃት ጥበቃ አካሄድ ዋና አካል 

ነው።  

ሳጥን። 2 ከጥቃት የተረፉ ሰዎችን ያማከለ አካሄድ 

የሚመራባቸው መርሆዎች  

• ደህንነት 

• ምስጢራዊነት  

• አክብሮት  

• ሰብአዊ ክብር  

• ድምጽ እና ቁጥጥር  

• የመምረጥ መብት 

• መረጃ የማግኘት መብት 

• ራስን መቻል 

የሚከተሉት ምክንያቶች ውጤታማነትን እንደሚያሻሽሉ 

ታውቋል። 

• ግልጽ የመልእክት ልውውጥ። 

o በማላዊ ውስጥ ያሉ አካባቢያዊ የእምነት መሪዎች 

የህጻናትን ጥበቃ እና የጥቃት ጥበቃ ሥራን 

በማህበረሰብ ተደራሽነት አማካኝነት በማስተዋወቅ 

ረገድ ውጤታማ ነበሩ። ይህም በማህበረሰቡ አባላት 

ዘንድ ተነሳሽነትን የመፍጠር እና ከማህበረሰቡ አባላት 

ጋር ግልጽ በሆነ ሁኔታ በመግባባት ግለሰቦች እውቀት 

እንደጨበጡ እና እርምጃ የመውሰድ ሥልጣን 

እንዳላቸው መስሎ እንዲሰማቸው የማረጋገጥ 

ችሎታቸው ውጤት ነበር (Eyber et al., 2018)። 

• ግንዛቤን ከተጨባጭ ድጋፍ ጋር በማጣመር  

o በጃማይካ ውስጥ ካሉ ወጣት ወንዶች ጋር ለመስራት 

የተከናወነው ስራ በተለይ ወሲባዊ ጥቃት ምን ምንን 

ያካትታል የሚለውን አስመልክቶ  ተግባራዊ እውቀት 

እና ግንዛቤ እንዲጨምር አድርጓል (Pawlak and 

Barker, 2012)። ሪፖርቱ የማህበረሰብ ማነቃቂያን 

ከጥቃት የተረፉ ሰዎችን ፍላጎት መሰረት በማድረግ 

ድጋፍ ከሚሰጡ አቀራረቦች ጋር የማጣመርን 

አስፈላጊነት አስምሮበታል።  

•  ለረጅም ጊዜ የኖሩ ደንቦችን መመልከት። 

o ረጅም ጊዜ የኖሩ ማህበራዊ ደንቦች ሪፖርት 

ማድረግን፣ ድጋፍን እና የድርጊት ፍላጎትን ያግዳሉ። 

ከፍተኛ የፆታ ልዩነት ባለባቸው ማህበረሰቦች ውስጥ 

ያሉ አንዳንድ ሰዎች ውጤታማ ባልሆኑ ምላሾች 

ይረካሉ (Csaky, 2008፣ በደቡብ ሱዳን በእርዳታ 

ሰራተኞች እና የሰላም አስከባሪ ሃይሎች የተፈጸሙ 

የህጻናት ወሲባዊ ብዝበዛን እና ጥቃትን መመርመር፣ 

በኮት ዲቫር እና በሄይቲ)። 

በማስረጃ መሠረት ላይ ያሉ ክፍተቶች  

 

1. በእርዳታ ዘርፍ ውስጥ የሚፈጸም ወሲባዊ ብዝበዛ፣ 

ጥቃት እና ወሲባዊ ትንኮሳን መከላከል እና ምላሽ 

መስጠት እንደሚገባው አልተገመገመም። ይህም ሊሆን 

የቻለው ወሲባዊ ብዝበዛ ጥቃት እና ወሲባዊ ትንኮሳን 

ለመፍታት የምንጠቀማቸው መንገዶች ብዙ ጊዜ 

በፕሮጀክት ላይ የተመሰረቱ ባለመሆናቸው ነው። እነዚህ 

መንገዶች በአብዛኛው ግምገማ ላይካሄድባቸው የሚችሉ 

የረጅም ጊዜ የድርጅታዊ ለውጥ ሂደቶች አካል ናቸው። 

የውሂብ አያያዝ ጥንቃቄ የሚያስፈልገው መሆኑ እና ከሰዎች 

መልካም ስም ጋር የተያያዙ ስጋቶችም ድርጅቶች 

ማስረጃዎችን ለህዝብ ክፍት እንዳያደርጉ ሊያግዷቸው 

ይችላሉ። ምልከታው ዘላቂ ለውጥን ለመለካት ያለሙ 

ቀጣይ ጥናቶችን አላገኘም። 

2. ስርጭትን ለመለካት ወጥነት ያለው አካሄድ እንዲኖር 

የሚያስችል በወሲባዊ ብዝበዛ፣ ጥቃት እና ወሲባዊ 

ትንኮሳ ላይ መረጃ ለመሰብሰብ የሚያስችል መደበኛ 

መንገድ የለም። ስጋቶችን ለመለየት እና አዝማሚያዎችን 

ለማነፃፀር ወይም ለመከታተል በጊዜ ሂደት በተለያዩ ቦታዎች 

ላይ መረጃን ለመሰብሰብ የሚያገለግሉ መደበኛ የዳሰሳ 

ጥያቄዎች፣ ዋና አመልካቾች ወይም የሚመከሩ እርምጃዎች 

የሉም።  

3. በእርዳታው ዘርፍ ውስጥ ያለውን ጥቃት የመከላከል 

እና ምላሽ የመስጠት ጥረቶችን በተመለከተ 

'ውጤታማ አካሄድ' ማለት ምን እንደሆነ በግልጽ 

የሚያሳይ ነገር የለም። ይህ በምርምር እና በግምገማ 

ውስጥ ወጥነት ያለው ማእቀፍን እንዳይፈጠር 

ከመከላከሉም በላይ የአካሄዶችን ንጽጽራዊ ትንተና ወሰን 

ይገድባል። 

 

 

 

 

 

 

 

 

 

4. በእርዳታው ዘርፍ ውስጥ ለወሲባዊ ብዝበዛ ጥቃት 

እና ወሲባዊ ትንኮሳ በጣም የተጋለጡ ሰዎችን 

ፍላጎቶች እና መብቶችን በተመለከተ የትኛው ሥራ   

ውጤታማ እንደሆነ እንዲሁም  የስርጭቱን መጠን 

የሚያሳይ ማስረጃ እጥረት አለ ። እነዚያ ሰዎች ወጣት 

ልጃገረዶችን፣ አካል ጉዳተኞችን፣ የሀገር ውስጥ ሠራተኞችን፣ 

LGBTQI ተብለው የሚጠሩ ሰዎችን እና የተለያዩ ጎሳ 

ወይም ሃይማኖታዊ ቡድኖችን ያካትታሉ። በተለይም 

አንዳንድ ሪፖርቶች አካል ጉዳተኝነትን ለወሲባዊ ብዝበዛ 

ጥቃት እና ወሲባዊ ትንኮሳ እንደ የአደጋ ስጋት አድርገው 

ሲያቀርቡ፣ ህጻናትን ጨምሮ አካል ጉዳተኞችን  ከወሲባዊ 

ብዝበዛ ጥቃት እና ወሲባዊ ትንኮሳ ለመከላከል እና ምላሽ 

ለመስጠት ድርጅቶች እንዴት እንደሰሩ ግን በቂ መረጃ 

አይሰጡም። 

5. ከዓለም አቀፉ ደቡባዊ ክፍል የሚመጡ ማስረጃዎች 

እና ድምጾች በዚህ ስራ ውስጥ በሰፊው ሊገለጡ እና 

ከፍተኛ ደረጃ ሊሰጣቸው ይገባል። እነዚህን ‘ልማዳዊ 

ያልሆኑ’ የማስረጃ ምንጮችን ለለማግኘት፣ መለየት እና 

ለማዋሃድ ቅድሚያ መስጠት ያስፈልጋል። ተጨማሪ 

አውዳዊ ማስረጃዎችን እና አገር በቀል ዕውቀትን እንዲሁም 

ሙያዊ ተሞክሮን መደገፍ እና ማጉላት የእርዳታ ሰራተኞች 

በማህበረሰቦች ውስጥ በሚፈጸሙት ወሲባዊ ብዝበዛ፣ 

ጥቃት እና ወሲባዊ ትንኮሳ ዙሪያ ያሉት ውሱን ማስረጃዎች 

ላይ መጨመር ይችላል።  

6. ሰዎች ደህንነት እና ድጋፍ ተሰምቷቸው ሪፖርት እንዲያደርጉ 

እና ምላሽ እንዲሰጡ የሚያስችል አመራር እና ድርጅታዊ 

ባህልን ለማሻሻል እንዴት እንደሚሰራ የሚያሳይ 

ማስረጃ ውስን ነው።  

7. በድርጅትም ሆነ በማህበረሰብ ደረጃ ማህበራዊ ደንቦችን 

ለመለወጥ ውጤታማነት ባሳዩ ጉዳዮች ዙሪያ 

ክፍተቶች ታይተዋል።  

8. ድርጅቶች ከአደጋ የተረፉ ሰዎችን ያማከሉ አቀራረቦችን 

በመደገፍ እና በግዴታ ሪፖርት በማድረግ አስፈላጊነት 

መካከል ያለውን ውጥረት የሚያስተናግዱበት መንገድ 

እንዲሁም እነዚህ ጉዳዮች መጠነ ሰፊ ጉዳት የማድረስ 

እድላቸው ሊመረመር የሚገባው ክፍተት ነው። 

የዋቢ መጻህፍት ዝርዝር 

